
Ներածություն 

 

Մեր ժամանակներում մեծ ուշադրության է արժանանում նախադպրոցական 

տարիքը, քանզի այն համարվում է ուսումնական գործունեության առավել 

պատասխանատու փուլֈ Ելնելով երեխայի զարգացման հիմանակն ոլորտներից՝ 

կրթության բովանդակությունն ապահովում է 3-6 տարեկան երեխաների գիտելիքների, 

կարողությունների, հմտությունների և հիմնական արժեքային համակարգի 

ձևավորումըֈ 

Աշխատանքի արդիականությունֈ Նախադպրոցական տարիքի երեխաների 

ուսուցման գործընթացն իրականացվում է տարբեր մեթոդների օգնությամբֈ Մեթոդը 

նպատակին հասնելու միջոց է, ուղիֈ Այն գործիք է դաստիարակի համար իր 

կրթադաստիարակչական նպատակների հասնելու ճանապարհինֈ Ներկայումս 

նախադպրոցական կրթության դիդակտիկայում լայն տարածում են գտել ուսուցման 

ժամանակակից մեթոդները՝ խաղային, գործնական, ակտիվ ուսուցման մեթոդներըֈ 

Վերջիններս հայտնի են որպես ինտերակտիվ կամ փոխգործուն մեթոդներֈ 

Նախադպրոցական տարիքում առաջատար է դառնում խաղային մեթոդներով 

սովորեցնելըֈ Խաղային մեթոդների առավելությունները պայմանավորված են 

խաղային մթնոլորտի բարձր հուզականությամբ, երեխայի համար խաղի բնական և 

հոգեհարազատ բնույթովֈ Ուսուցանող են խաղի բոլոր տեսակները, որոնք կատարում 

են երկու կարևոր գործառույթ․ 

 նպաստում են գիտելիքների ամրապնդմանը և խորացմանը, 

 խթանում են ներ գիտելիքների արդյունավետ յուրացումըֈ 

Խաղի յուրաքանչյուր տեսակ երեխայի զարգացմանը նպաստող ուրույն մեթոդ էֈ 

Հետաքրքիր խաղային մեթոդ է երևակայական իրադրությունների խաղարկումը, որի 

ընթացքում երեխան գիտելիքներ և կարողություններ է ձեռք բերում դերային 

գործողությունների միջոցովֈ 

Հետազոտական աշխատանքի նպատակն է՝  

1․ Խաղային մեթոդները որպես ակտիվ ուսուցման մեթոդներ կիրառելիս նպաստել 

երեխաների ազատ և ինքնուրույն մտածելու, սեփական կարծիքը հայտնելու, 

պատասխանատու որոշումներ կայացնելու, ընտրություն կատարելու հմտությունների 

զարգացմանը, ճանաչողական գործընթացում ինքնուրույն կողմնորոշմանըֈ Այդ 

մեթոդները զույգերով, խմբով կազմակերպելիս ուղղված կլինեն համատեղ 

որոնումների և մտորումների քննարկման, ընդհանուր որոշումների կայացմանն ու 

իրագործմանըֈ 

2․ Ուսուցման խաղային (փոխգործուն) մեթոդները կիրառելով երեխայակենտրոն 

ուսուցման մանկապարտեզներում, նախադպրոցական տարիքի երեխայի մոտ 

արդյունավետ կերպով զարգացնել հետևյալ ոլորտները․ 

 շարժողական 

 խոսք և հաղորդակցական 

 հուզական, սոցիալ-անձնային 

 իմացական 

 ինքասպասարկում, անվտանգություն, առողջ ապրելակերպ   

3․ Արդյունքում երեխաներին նախապատրաստել պատրաստ դպրոց գնալուֈ 

Նպատակի իրականացման համար առաջ են քաշվել հետևյալ խնդիրները․ 

 Հաշվի առնելով նախադպրոցական տարիքի երեխաների 

առանձնահատկությունները, ուսման ոճերը, ուսումնասիրել խաղային 

գործունեության ազդեցությունը որպես առաջնային ուսուցման մեթոդներ, 3-6 

տարեկանների զարգացման գործընթացումֈ 

 Ուսումնասիրել խաղային կենտրոնների ազդեցությունը երեխայի զարգացման 

վրաֈ 

Հետազոտության օբյեկտը նախադպրոցական տարիքի երեխան էֈ 

Հետազոտության առարկան խաղը որպես ուսուցման առաջնային մեթոդ, 

նախադպրոցական տարիքի երեխայի ձևավորման գործընթացի ուսումնասիրությունն 

էֈ 

 

ԳԼՈՒԽ 1․ 

Խաղը  կայծ  է, որը  վառում  է  պրպտումի  և  հետաքրքրասիրության  կրակը: 

                                                                            Վ. Ա. Սուխոմիլինսկի 

    1.1   ԽԱՂԸ ՈՐՊԵՍ ԱՌԱՋՆԱՅԻՆ ՈՒՍՈՒՑՄԱՆ ՄԵԹՈԴ 

Դերային կամ ստեղծագործական խաղը ի հայտ է գալիս նախադպրոցական 

տարիքումֈ Սա այն գործունեությունն է, որում երեխաները իրենց վրա վերցնում են 

մեծահասակների դերերը և ընդհանրացված ձևով, խաղային պայմաններում 

վերարտադրում մեծահասակների գործունեությունը և նրանց միջև 

հարաբերություններըֈ Երեխան, ընտրելով որևէ դեր, ունի համապատասխան կերպար՝ 

մոր, բժշկի, վարորդի և այլնֈ Խաղի պատկերավոր պլանն այնքան կարևոր է, որ առանց 

նրա խաղն ուղղակի չի կարող գոյություն ունենալֈ Չնայած կյանքը խաղում ընթանում է 

պատկերացումների ձևով, այն հուզականորեն հագեցած է՝ դառնալով երեխայի համար 

իր իրական կյանքը: 

Խաղը ծագում է վաղ մանկության վերջում առարկայական-մանիպուլյատիվ 

գործունեությունիցֈ Ի սկզբանե, երեխան կլանված է առարկայով և նրա հետ 

գործողություններովֈ Գործողություններին տիրապետելով՝ երեխան սկսում է 

գիտակցել, որ գործում է ինքնուրույն և գործում է, ինչպես մեծահասակըֈ Ինչպես գրում 

է Դ. Էլկոնինը, նա նայում է առարկային մեծահասակի միջոցով, ինչի շնորհիվ 

մեծահասակը և նրա գործողությունները երեխայի համար դառնում են օրինակ ոչ 

միայն օբյեկտիվորեն, այլև սուբյեկտիվորենֈ 

Առարկայական գործողությունների զարգացման անհրաժեշտ մակարդակից 

բացի՝ խաղի ծագման համար պետք է մեծահասակի հետ երեխայի հարաբերության 

արմատական փոփոխությունֈ Մոտավորապես 3 տարեկանում երեխան դառնում է 

ավելի ինքնուրույն, և մեծահասակի հետ նրա համատեղ գործունեությունը սկսում է 

վերանալֈ Միևնույն ժամանակ, խաղը սոցիալական է թե իր ծագմամբ, թե իր 

բովանդակությամբ: Այն չի կարող զարգանալ՝ առանց մեծահասակի հետ հաճախակի 

շփման և նրա միջոցով ստացվող տպավորությունների: Երեխային անհրաժեշտ են և 

տարբեր խաղալիքներ, ինչպես նաև հստակ ֆունկցիա չունեցող առարկաներ, որոնք 

նա կարող է հեշտությամբ օգտագործել որպես ուրիշներին փոխարինողներֈ 

Այսպես, վաղ մանկության և նախադպրոցական տարիքի սահմանում ծագում են 

մանկական խաղերի առաջին տեսակները. ռեժիսորական խաղը, որին զուգահեռ 

զարգանում է պատկերավոր-դերային խաղըֈ Նրանում երեխան երևակայում է ինքն 

իրեն ցանկացած մեկին, ցանկացած բանին ու դրան համապատասխան գործումֈ 

Այսպիսի խաղի զարգացման պարտադիր պայման է վառ, ինտենսիվ ապրումը: 

Ռեժիսորական և պատկերավոր-դերային խաղերը հիմք են դառնում 

դերասյուժետային խաղի համար, որն իր զարգացած ձևին է հասնում միջին 

նախադպրոցական տարիքումֈ Ավելի ուշ նրանից առանձնանում են կանոններով 

խաղերըֈ Պետք է նշել, որ խաղի նոր տեսակների առաջացման դեպքում արդեն 

յուրացված տեսակները չեն անհետանում, նրանք բոլորն էլ պահպանվում են և 

շարունակում կատարելագործվելֈ Դերասյուժետային խաղում երեխաները 

վերարտադրում են հենց մարդկային դերեր և հարաբերություններֈ Երեխաները 

խաղում են միմյանց հետ կամ խաղալիքով՝ նրան նույնպես դեր վերագրելովֈ 

Կանոններով խաղում դերն անցնում է երկրորդ պլան և գլխավորը դառնում է խաղի 

կանոնների կատարումը. սովորաբար այստեղ դրսևորվում է մրցակցության 

դրդապատճառըֈ 

Յուրաքանչյուր խաղ ունի իր խաղային պայմանները՝ նրանում մասնակից 

երեխաները, խաղալիքները, այլ առարկաներֈ Նրանց հավաքը և համադրությունը 

էապես փոխում է խաղը կրտսեր նախադպրոցական տարիքումֈ Այս ժամանակ խաղը 

հիմնականում կազմված է միանման կրկնվող գործողություններիցֈ 

Սյուժեն գործունեության այն ոլորտն է, որն արտացոլվում է խաղումֈ Սկզբում 

երեխան սահմանափակված է ընտանիքով և դրա համար էլ խաղերը կապված են 

գլխավորապես ընտանեկան, կենցաղային խնդիրների հետֈ Այնուհետև, կյանքի նոր 

ոլորտների յուրացմանը զուգահեռ՝ նա սկսում է օգտագործել ավելի բարդ սյուժեներ: 

Ավելին, միևնույն սյուժեով խաղը աստիճանաբար ավելի կայուն և երկարատև է 

դառնումֈ Եթե 3-4 տարեկանում երեխան խաղում է 10-15 րոպե, իսկ այնուհետև նա 

պետք է այլ բանով զբաղվի, ապա 4-5 տարեկանում մի խաղը տևում է 40-50 րոպեֈ 

Ավագ նախադպրոցականներն ընդունակ են միևնույն խաղը խաղալ մի քանի ժամ 

իրար հետևից, իսկ որոշ խաղեր շարունակվում են մի քանի օրֈ 

Երեխայի կողմից վերարտադրող գործունեությունը, մեծահասակների 

հարաբերությունները կազմում են խաղի բովանդակությունըֈ Կրտսեր 

նախադպրոցականնեը ընդօրինակում են առարկայական գործունեությունը՝ կլանված 

լինելով հենց գործընթացով, մոռանալով արդյունքի մասինֈ Տարբեր երեխաների 

գործողությունները չեն համաձայնեցվում միմյանց հետ, բացառված չէ դերերի 

անսպասելի փոփոխումըֈ Միջին նախադպրոցականների համար կարևոր են հենց 

մարդկանց միջև հարաբերությունները, դրա համար էլ նրանք երբեք չեն մոռանա 

արդյունքի մասին. ինչ են արել, ինչու և ում համարֈ Ավագ նախադպրոցականների 

համար կարևոր է դերից բխող կանոններին ենթարկումը, ընդ որում նրանց կատարման 

ճշգրտությունը հենց վերահսկվում է երեխաների կողմիցֈ 

Խաղային գործողությունների, դերերի և խաղային կանոնների զարգացումը 

տեղի է ունենում նախադպրոցական տարիքում հետևյալ ուղղություններով. 

գործողությունների զարգացած համակարգով և նրանց հիմքում թաքնված դերերով ու 

կանոններով խաղերից դեպի արտահայտիչ դերերով և թաքնված կանոններով 

խաղերի, որից էլ՝ բաց կանոններով և նրանցում թաքնված դերերով խաղերինֈ 

Այսպես խաղը զարգանում և նախադպրոցական տարիքի վերջում հասնում է 

զարգացման բարձր մակարդակիֈ Խաղի զարգացման գործընթացում առանձնացվում 

են երկու փուլեր. Առաջին փուլին (3-5 տարեկան) բնորոշ է մարդկանց իրական 

գործողությունների վերարտադրումըֈ Երկրորդ փուլում (5-7 տարեկան) 

մոդելավորվում են մարդկանց միջև իրական հարաբերությունները, խաղի 

բովանդակությունը դառնում է մեծահասակի գործունեության իմաստը: 

Խաղը նախադպրոցական տարիքի առաջնային գործունեություն է, որը 

նշանակալից ազդեցություն է թողնում երեխայի զարգացման վրաֈ Առաջին հերթին. 

խաղում երեխաները սովորում են լիարժեք շփվել միամյանց հետֈ Կրտսեր 

նախադպրոցականները դեռ չեն կարողանում շփվել իրենց տարիքակիցների հետֈ 

Ինչպես ասում է Դ. Էլկոնինը. նրանք «խաղում են կողք կողքի, բայց ոչ միասին»: 

Կրտսեր և ավագ նախադպրոցական տարիքում, չնայած իրենց հատուկ 

էգոցենտրիզմին, երեխաները համաձայնվում են միմյանց հետ. հարցերի 

բովանդակային քննարկումը կապված խաղի դերերի և կանոնների հետ, հնարավոր է 

դառնում ընդհանուր, հուզական գործունեության մեջ երեխաների ներառման շնորհիվֈ 

Խաղը նպաստում է ոչ միայն տարիքակիցների հետ շփմանը, այլև կամային 

վարքի զարգացմանըֈ Կամային վարքը ենթադրում է վարքի օրինակի առկայություն, 

որին հետևում է երեխան: Ինքնավերահսկողությունը միայն դրսևորվում է ավագ 

նախադպրոցական տարիքում. դրա համար սկզբից երեխային պետք է արտաքին 

վերահսկողություն խաղընկերների կողմիցֈ Երեխաները սկզբում վերահսկում են 

միմյանց, այնուհետև յուրաքանչյուրն ինքն իրենֈ 

Խաղային գործընթացում զարգանում է երեխայի պահանջմունքա-

դրդապատճառային ոլորտըֈ Ծագում են գործունեության նոր դրդապատճառներ և 

նրանց հետ կապված նպատակներ: Զարգացած դերային խաղը ձևավորում է 

երեխաների ստեղծագործական երևակայությունըֈ Այն նպաստում է կամային 

հիշողության կայացմանը, նրանում հաղթահարվում է, այսպես կոչված, 

ճանաչողական էգոցենտրիզմըֈ Խաղում արմատապես փոխվում է երեխայի դիրքըֈ 

Խաղալով՝ նա հնարավորություն է ստանում փոխել մի դիրքը մյուսով, կոորդինացնել  

տարբեր տեսանկյուններֈ Այսպես ճանապարհ է բացվում նոր ինտելեկտուալ 

օպերացիաների զարգացման, բայց արդեն հետագա տարիքային փուլումֈ 

 

1.2. ԴԵՐԱՅԻՆ ԽԱՂԸ՝ ՈՐՊԵՍ ԱՆՀԱՏԻ ՎԱՐՔԻ ՀՄՏՈՒԹՅՈՒՆՆԵՐԻ ՁևԱՎՈՐՄԱՆ 

ՄԻՋՈՑֈ 

Անհատի վարքի հմտությունների ձևավորման հզոր միջոցներից մեկն է 

համարվում դերային խաղը: Երեխաների անհատական առանձնահատկությունները և 

բնավորության գծերը վառ արտահայտվում են խաղի բնույթի և այն դերի միջոցով, որը 

իր վրա վերցնում է երեխան ընդհանուր խաղերում: Ընդհանուր խաղերը մեծ 

նշանակություն ունեն բնավուրության դաստիարակման գործում՝ դիմակայություն 

ցավի նկատմամաբ, 

արժանապատվության զգացում: 

Երեխան իր կյանքի ոչ մի փուլում չի 

սովորի այդքան շատ, ինչքան 

խաղային գործունեության 

ընթացքումֈ 1․5 տարեկանից 

փոքրիկը ընդօրինակում է, թե 

ինչպես է մայրը լվանում ափսեները, 

ինչպես է պապիկը կարդում: Իհարկե, ոչ բոլոր երեխաներն են կարողանում կռահել ու 

խաղալ դերային խաղ: Անհրաժեշտ է հուշել և ցույց տալ, որ տիկնիկներին ու 

արջուկներին կարելի է կերակրել գդալով, պատառաքաղով: Ընդ որում, պետք է 

մեկնաբանել գործողությունները և արտասանել ձայները: Եթե երեխան 1,5 

տարեկանում կարող է փոխարինել իրական առարկան հորինված առարկաներով, 

ապա դա շատ լավ ցուցիչ է նրա զարգացման համար: Օրինակ՝ գնացքը փոխարինում է 

մի շարք խորանարդիկներով. կարևոր է չընդհատել կամ ուղղել նրան, երեխան պետք է 

երևակայի: Երեխաների անհատական առանձնահատկությունները և բնավորության 

գծերը վառ արտահայտվում են խաղի բնույթի և այն դերի միջոցով, որն իր վրա 

վերցնում է երեխան ընդհանուր խաղերումֈ  

Դերային խաղն ունի ուսուցանող, դաստիարակող և պրակտիկ մեծ 

հնարավորություններ: Այն խոսքային, խաղային և ուսուցման միաժամանակյա 

գործընթաց է, հարստացնում է երեխայի զգացմունքները և զգայարանները: Դերախաղի 

կիրառման ամենալավ տարբերակը կենդանի խաղն է: Դերախաղը կարող է ունենալ 

հաճելի իրավիճակների արտացոլում և խիստ սահմանափակումներ չպետք է ունենա, 

որպեսզի չխանագարի երեխաներին ավելի  ազատ գործելու: Դերախաղը գիտելիքների, 

հմտությունների ձեռքբերման հաճելի ձևերից է: Այն բարդ իրավիճակները 

հասկանալու և ինքնուրույն գործելու հնարավորություն է տալիս: Դերային խաղի 

ընթացքը հաճելի է երեխաներին և ոչինչ չի սպառնում երեխայի անհատականությանը: 

Նման գործընթացն ավելի շուտ վստահություն կփոխանցի երեխաներին, քան թե 

անհանգստություն կպատճառի: Դերային խաղերի օգտագործումը հանգեցնում է 

փորձի ձեռք բերմանը, քանի որ խաղերը 

կարող են լինել հանպատրաստից, չմշակված: 

  

Դերային խաղի ավարտին կարելի է 

եզրակացություններ անել, վերլուծել 

երեխաների վարքագծի դրսևորման 

պատճառները, քննարկել թերությունները, 

առավելությունները, նշել հետագա 

փոփոխությունները՝ իրավիճակը ավելի 

լավացնելու համար: Դաստիարակը պետք է 

խրախուսի դերային խաղերը`զարգացնելով 

բանավոր խոսքը, ուստի դերային խաղերը պարտադիր են երեխայի կյանքում:  

Դերախաղի բովանդակությունը ճիշտ օգտագործելու դեպքում դաստիարակը կարող է 

հասնել երեխայի մեջ դրական և կարևոր որակների ու հատկությունների ձևավորմանը 

և դրանց հետագա զարգացմանը: Այն 

երեխայի սիրելի զբաղմունքներից է, որը 

թույլ է տալիս բավարարել շատ 

պահանջներ՝ օրինակ հետազոտության, 

զվարճանքի, ինքնահաստատման 

էներգիայի օգտագործումը և այլն: 

Դերախաղի օգնությամբ  երեխան ձեռք է բերում այնպիսի որակներ, ինչպիսիք 

են շփվողականությունը, իր գործողությունները հասակակիցների գործողությունների 

հետ կոորդինացնելու ունակությունը, զգացմունքների արտահայտությունը: Լուծվում 

են մի շարք խնդիրներ՝ բացահայտել իրենց ներքին աշխարհը, լուծել ներքին 

կոնֆլիկտները, բարձրացնել ինքնագնահատականը: 

Երբեմն երեխան պետք է ցանկանա անել այն, ինչ նա անում է: Նա կարող է 

դերաբաշխման ժամանակ ինքը ընտրի, կամ դաստիարակը առաջարկի, բայց երեխան 

պետք է ազատ անի դա, պարտադրանք չի կարող լինելֈ Եթե խաղի ընթացքում երեխան 

իր ընտրությունը ինքնուրույն չի կայացնում, այլ կատարում է դաստիարակի 

ցուցումները, ուրեմն նա չի խաղում: Դերախաղը պետք է լինի փոխգործոն, 

ազատ,երեխայի կամքովֈ 

Դերային խաղերի կենտրոնֈ Դերային խաղը գործունեության ինքնաբուխ ներքին 

ուղղվածություն ունեցող տեսակ է, որի միջոցով երեխաները փորձում են, 

բացահայտում և զարգացնում են սեփական անձի և աշխարհի մասին իրենց 

ընկալումները: Խաղի ընթացքում երեխաները ստեղծում են իրենց ծանոթ միջավայր և 

իրավիճակներ, նմանակում են ընտանիքի անդամներին, խաղում իրենց շրջապատում 

(համայնքում) ապրող տարբեր մարդկանց համապատասխան դերերը:  

Դեռ փոքր տարիքից երեխաները սկսում են նմանակել իրենց տեսած ու լսած 

գործողություններն ու ձայները: Իսկ երբ արժանանում են խրախուսանքի, խաղը 

ժամանակի ընթացքում այնքան է զարգանում, որ վերածվում է դերախաղի կամ 

թատերախաղի` գեղարվեստական գործունեության, սովորելու և մարդկաց հետ 

շփման մեջ մտնելու ևս մեկ զորեղ միջոցի: 

Դերային խաղերի կենտրոնը սովորաբար 

գտնվում է սենյակի անկյունային մասում: Նման 

դիրքը հարմար է կենտրոնը աղմուկից և դերային 

խաղին չմասնակցող երեխաներով լեցուն 

տարածքներից առանձնացնելու առումով: 

Խաղադեկորներով աշխատանքը նույնպես 

նպաստավոր է դերային խաղի համար և հաճախ 

այս երկու կենտրոնների միջև դրական շփում է 

առաջանում: Ուստի օգտակար է, երբ երկու կենտրոններն իրար մոտ են տեղակայվում: 

Դերախաղերի համար նախատեսված տարածքը պետք է պարզորոշ 

սահմանազատված լինի: Սահմանները պետք է խաղում չներգրավված երեխաներին 

թույլ չտան անարգել ներս ու դուրս անել և խանգարել մյուսներին: Դրանք պետք է 

կենտրոնի ներսում գտնվող երեխաների մեջ առանձնացած լինելու զգացում 

առաջացնեն: Միևնույն ժամանակ դրանք պետք է թույլ տան կենտրոնում խաղալ 

ցանկացող երեխաներին անարգել մուտք գործել կենտրոն և ներգրավվել խաղում: 

Սահմանները կարելի է ստեղծել սենյակի պատերի, կահույքի կամ դարակների, 

ինքնաշեն ստվարաթղթե տնակի միջոցով: Կահույքը կամ դարակները պետք է 

բավականին ցածր լինեն, որպեսզի դաստիարակին լիովին տեսանելի լինի երեխաների 

խաղը: Նպատակահարմար է դերային խաղի կենտրոնում ունենալ հարմար, թեթև 

միջնորմ (շիրմա): Միջնորմը, որը հեշտությամբ բացվում և փակվում է, կարող է 

օգտագործվել ոչ միայն տիկնիկային ներկայացումների, այլև տարբեր նպատակներով: 

Երեխաներն իրենք կորոշեն ինչ խաղալ և որպես ինչ օգտագործել միջնորմը: Մանր 

ավազով լցված ցածր կողերով (6-7 սմ բարձրությամբ) արկղը (100x100սմ) ևս 

տիկնիկային խաղի, տիկնիկային ներկայացման հարմար «բեմ» կարող է լինելֈ Ավազի 

մեջ երեխաները կարող են ճանապարհ բացել, «սարեր», «ձորեր» սարքել, ամրացնել 

ներկայացման համար իրենց պատրաստած դեկորները: Դա կզարգացնի նաև 

երեխաների տարածական մտածողությունը, կողմնորոշվելու ունակությունները: 

Կարելի է տիկնիկային թատրոն խաղալ նաև սեղանի վրա, առանց միջնորմի՝ 

օգտագործելով «մաշված» գրիչների, մատիտների, ձողիկների վրա ամրացված 

ինքնաշեն կերպարները: Պատին փակցված հայելիները թատրոն-խաղի հետաքրքիր 

ձևի հնարավորություն են տալիս: Երեխան իրեն դիտարկելու, իր հետ զրուցելու, իր 

հետ խաղալու, իր շարժումներին, դիմախաղին հետևելու հնարավորություն է ունենում: 

Նա կարող է ներկայացում խաղալ, հայելու դիմաց հեքիաթ պատմել (հեքիաթասաց 

դառնալ), տարբեր խաղեր կազմակերպել: Նույն բանը կարող է ընկերոջ հետ անել` 

խաղալ, կատակել, ծամածռություններ անել. հայելու առջև նրանք ավելի ազատ ու 

անկաշկանդ են լինում: Դերային խաղի կենտրոնում պետք է ունենալ հանդերձանք` 

գլխարկներ, թիկնոցներ, փողկապ, գոգնոց, տարբեր մասնագիտությունների (բժշկի, 

զինվորի, հրշեջի, շինարարի և այլն) վերնահագուստի տարրեր: Սյուժետադերային 

խաղեր կազմակերպելու համար երեխաներին պետք է ապահովել խաղալիք սպասքով, 

արհեստական մրգերով, բանջարեղենով (մուլյաժներ), խաղալիք մասնագիտական 

գործիքներով/պարագաներով, խաղալիք կամ չաշխատող հեռախոսներով ու 

ժամացույցով: Դերային խաղի կենտրոնում պետք է ունենալ մի քանի տիկնիկ (տարբեր 

սեռերի, տարբեր ռասաների), որոնցից մեկը մարմնավորի որևէ ֆիզիկական խնդիր 

ունեցող երեխայի: Անհրաժեշտ է ունենալ տիկնիկների հագուստ, փոքր մահճակալ իր 

պարագաներով: Տիկնիկային թատրոնի համար պետք են փոքր տիկնիկներ, որոնցից 

ամեն անգամ տարբեր կերպարներ կարելի է ստանալ, և խաղալիք կենդանիներ: 

Դերային խաղի կենտրոնի նյութերի որոշ մասը նպատակահարմար է խմբավորել և 

պահել առանձին պիտակավորված արկղերում՝ երեխաների համար հասանելի 

պահարանի դարակներում: Երեխաների համար դերային խաղի կենտրոնը սիրելի, 

զվարճալի, հետաքրքիր տեղ է, որտեղ զարգանում է նրանց խոսքը, ստեղծագործական 

ունակությունները, ինքնուրույնությունը, ինքնակազմակերպման, ստեղծագործելու, 

խմբով խաղալու, աշխատելու հմտությունները:   

ԳԼՈՒԽ 2    

2․1․ ՄԹԵՐԱՅԻՆ ԽԱՆՈՒԹ 

Նպատակները՝ 

 Ճանաչողական-կտարբերեն մթերային խանութը մյուս խանութի տեսակներից, 

կառանձնացնեն, կտեսակավորեն բանջարեղենները, մրգերը, ընդեղենը և մյուս 

մթերքներն ըստ տեսակների: 

 Սոցիալ-հուզական -հասակակիցների հետ կսովորեն  քննարկել խաղի հետ 

կապված գաղափարները, կսովորեն կատարել դերաբաշխում, կհետևեն վարքի 

ընդունված կանոններին: 

 Ֆիզիկական-կկառուցեն մթերային խանութ, դարակներ, կտեսակավորեն 

մթերքները: 

 Խոսք և լեզու-կսովորեն անվանել մթերքի տեսակները, բարեկիրթ բառեր, 

մաթեմատիկական գիտելիքները կկիրառեն խաղում: 

 -կանվանեն մթերքների պարզ անվանումներ, կանվանեն պարզ թվեր, ցույց 

կտան, թե որ մթերքը որտեղ է գտնվում,  մթերքները  զամբյուղից կտեղավորեն 

պարկի մեջ՝ անվանելով դրանք: 

 Անհրաժեշտ նյութեր-խմբասենյակի մի հատվածը դասավորել խանութի ձևով՝ 

երեխաների հետ միասին: Փոքրիկ պահարաններ, տարբեր չափերի տարաներ և 

արկղիկներ, բնական մթերքներ /հարկ եղած դեպքում մուլյաժներ/, 

վաճառողների արտահագուստներ, գլխարկներ, դրամարկղ, «դրամներ», 

տոպրակներ, կշեռք: 

 Նախօրոք գնալ էքսկուրսիա մթերային խանութ: Անցկացնել զրույց վաճառողի, 

կամ մենեջերի հետ, ծանոթանալ խանութի մթերքների տեսակներին, դրանց 

տեսակավորման, դասավորման, մթերքների ընդունման և վաճառքի 

գործընթացի հետ: 

Ընթացքը 

Խթանում - «Բաց հարցեր» 

1. Երեխանեˊր, ու՞ր էինք մենք գնացել երեկ: 

2. Ի՞նչ տեսանք խանութում: 

Իմաստի ընկալում 

Դաստիարակը բացատրում է խաղի կանոնները: 

Քննարկումից հետո կատարել դերաբաշխում:  

Մթերային խանութի վաճառողները մոտենում և օգնում են հաճախորդներին գտնելու 

համապատասխան մթերքը, տրամադրում են զամբյուղներ, խորհուրդներ են տալիս 

ապրանքի օգտակարության, որակի պիտանելիության   վերաբերյալ: 

Խանութի մենեջերի դերակատարը պահպանում է խանութի կարգուկանոնը: 

Հաճախորդները հերթ են կանգնում դրամարկղի մոտ, դրամարկղի աշխատակիցը 

հաշվում է ապրանքների գները, հաճախորդները կատարում են վճարումը, 

շնորհակալություն են հայտնում լավ սպասարկման համար, իսկ վաճառողները 

շնորհակալություն են հայտնում իրենց խանութից առևտուր անելու համար՝ 

փոխադարձաբար վարելով բարեկիրթ երկխոսություն /Բարև Ձեզ, շնորհակալություն, 

խնդրեմ, ինչով կարող եմ Ձեզ օգտակար լինել, տվեք ինձ խնդրեմ, ցտեսություն, նորից 

համեցեք, Ձեզ լավ օր եմ մաղթում  և այլն/: 

Կշռադատում-Երեխաների հետ քննարկել խաղի ընթացքը, և առաջարկել «Բաց» 

հարցեր․ 

1.Ինչը՞ ձեզ դուր եկավ և ինչու՞: 

2. Ինչպե՞ս բարելավենք այս խաղը: 

3. Ո՞ր խանութը կարող ենք բացել մեր խմբասենյակում և խաղարկել:  

Գրական  ակնարկ 

 

Հայ մեծ լուսավորիչ, գրող, մանկավարժ Խաչատուր  Աբովյանը  մշտապես  

ընդգծում էր  խաղի դաստիարակչական  նշանակությունը՝ համոզված,որ երեխան 

կյանքի  և  բնության  վերաբերյալ  առաջին  տեղեկությունները  ստանում  է խաղի  

միջոցով: Խ.Աբովյանը պահանջում է չզրկել  երեխային  «անմեղ  խաղերից»: 

Իր  բնական  զարգացման  ընթացքում՝  առօրյա  կյանքում, ամենօրյա  

գործունեության  ընթացքում  երեխան  ամենից  առաջ  առնչվում  է  խաղին: Ունի 

գիտելիքներ  շրջապատող  աշխարհի,  առարկաների, երևույթների մասին: 

Հովհ. Թումանյանը  նույնպես  մեծ  կարևորություն  է  տալիս  խաղին: «Խաղը  

մարդու  օրինական  պահանջն  է, նրա  լրջությունն  է, նրա  էությունն  է:Կյանքում  

ամեն  բանի նա  խաղով է մոտենում, դա  նրա  ձևն  է, նրա  մեթոդն է: Եվ  ամեն բան  ինչ 

որ  նրան  տրվում  է  խաղով, ուրախությունով  ընդունում է, հեշտ  էլ  յուրացնում  

առանց  ձանձրանալու, առանց  հոգնելու»: 

Հովհ. Թումանյանի  համոզմամբ՝ մանկական  խաղերը  պետք  է  ուրախացնեն,  

զվարճացնեն, հաճելի լինեն երեխային  և  ամպայման  հարստացնեն  նրա  միտքը. 

«բան  սովորեցնեն»: «Խաղը  մի  հեշտ  ու  հաճելի  միջոց  է, որ  նպաստում  է մարդու  

թե՛  ֆիզիկական,թե՛  մտավոր  և  թե՛  հոգևոր-բարոյական  զարգացմանը»: 

Խաղի  դաստիարակչական  նշանակությանը  մեծ դեր է հատկացրել  Ա.Ս. 

Մակարենկոն: Նա գտնում  էր, որ  երեխան  միշտ պետք  է  խաղա: Երեխան  ունի  

խաղալու կարիք  և  այն  պետք  է  բավարարել: Նա  միշտ  կրկնում  էր. «Սիրում  եք  

երեխային՝ խաղացեք  նրա  հետ,  խաղացեք  իսկական,  անկեղծ  և  այն  կլինի  ձեր  

ամենամեծ  նվերը  նրան»: 

ԵԶՐԱԿԱՑՈՒԹՅՈՒՆ 

 

1. Նախադպրոցական տարիքի երեխաների առանձնահատկությունները, ուսման 

ոճերը և տարիքային չափորոշիչները հաշվի առնելով ուսուցումը կազմակերպվում է 

խաղերի միջոցով, այն համարելով  առաջնային ուսուցման մեթոդ: 

2. Ուսուցման խաղային մեթոդները կիրառելով  երեխայակենտրոն ուսուցման 

մանկապարտեզներում,  նախադպրոցական տարիքի երեխաների մոտ արդյունավետ 

կերպով զարգացնում են բոլոր ոլորտները: 

3. Համապատասխան ուսումնախաղային միջավայրի  ստեղծումը լավագույն միջոցն  է 

երեխաների կարիքների գնահատման և հետաքրքրությունների վեր հանման  համար: 

4. Ուսումնախաղային կենտրոնները որպես խաղային մեթոդների փորձարկման     

տարածքներ, ապահովում են երեխաների դինամիկ զարգացումը    

5. Նախադպրոցականների անձի ձևավորումը տեղի է ունենում մեծահասակների և 

հասակակիցների հետ հարաբերության,  ուսումնական գործունեության և 

հաղորդակցման միջոցով: 

6. Երեխաները լավ են սովորում, երբ իրենք են մասնակցում սեփական    

ուսումնառության գործընթացին: 

7. Դերային խաղերի կիրառությունը զարգացնում է երեխաների միջև միջանձնային 

հարաբերություններֈ Ակտիվորեն զարգանում է երեխայի ստեղծականությունը և 

երևակայությունը 

8. Դերային խաղը դաստիարակության և կրթության զարգացման միջոցն է, որը 

ձևավորում է երեխայի անհատականությունըֈ 

9. Դերախաղով երեխան վերարտադրում է իր երազած աշխարհը, նմանվում է հերոսին: 

10. Անգնահատելի է դերը խոսքի զարգացման գործում, հարստացնում է 

բառապաշարը, ձևավորվում է արտահայտչական և քերականական կողմերը: 

11. Զարգանում է համերաշխ կոլեկտիվը: 

Գրականություն 

1.  ՀԵՂԻՆԱԿԱՅԻՆ ԽՈՒՄԲ` Ռ. ԾԱՌՈՒԿՅԱՆ, Լ. ՍՄԲԱՏՅԱՆ, Ս. 

ՄԱՆՈՒՉԱՐՅԱՆ, Ա. ԳՅՈՒՐՋՅԱՆ, Մ. ՄԿՐՏՉՅԱՆ ԽՄԲԱԳԻՐ` Գ. ԹԵՐԶՅԱՆ 

«3-6 տարեկան երեխաների կրթական ծառայությունների կազմակերպումը 

այլընտրանքային մոդելներով» Facebook.com/UNICEFArmenia 

2. https://usum.am/load/2 

3. Նախաշավիղ 

 

https://usum.am/load/2

